
GOUVÈNÈ CUOMO ANONSE KONSTRIKSYON PRAL KÒMANSE NAN PREMYE 
LAKOU REKREYASYON ELÈV YO TE DESINE NAN KAD INISYATIV VITAL 

BROOKLYN LAN  
  

Lakou Rekreyasyon k ap Koute 1.7 Milyon Dola sa ap nan Lespas 10 Minit a Pye 
pou 30,000 Rezidan East Flatbush yo - Gade Reprezantasyon Grafik Lakou 

Rekreyasyon yo Isit la  
  

Nouvo Enfrastrikti Vèt la pral Kapte yon Milyon Galon Dlo Lapli Chak Ane pou 
Atenye Inondasyon ak Amelyore Sante Zòn Jamaica Bay a  

  
  
Jodi a, Gouvènè Cuomo te anonse kòmansman konstriksyon nan yon nouvo lakou 
rekreyasyon elèv yo te desine an k ap gen nouvo ekipman jwèt, yon tèren polivalan ki 
gen pis kous, yon tèren baskèt, jaden ak zòn yo plante, pye bra pou lonbraj ak ban. 
Lakou rekreyasyon kominote a, ki sitiye nan kanpis Winthrop School la nan  
Brooklyn–nan lespas dis minit a pye pou plis pase 30,000 rezidan East Flatbush – se 
premye nan uit ke yo pral transfòme nan kad dezyèm faz inisyativ Vital Brooklyn 
Gouvènè a te anonse mwa pase a. Apati 2020, inisyativ Vital Brooklyn lan pral 
transfòme uit lakou rekreyasyon, renove 22 jaden kominotè, epi amelyore kat sant lwazi 
nan Brooklyn Santral.  
  
“Konstriksyon lakou rekreyasyon sa a se yon gran etap enpòtan pou inisyativ Vital 
Brooklyn lan ki pral ofri moun Brooklyn lan yo espas lib ak etablisman rekreyasyonèl yo 
byen bezwen”, Gouvènè Cuomo te deklare. “Lè nou itilize enfrastrikti vèt ak opinyon 
elèv yo pou yo konstwi lakou rekreyasyon sa a, nou ap asire ke li pral satisfè bezwen 
kominote li sèvi a pou anpil jenerasyon k ap vini ankò.”  
  
Jodi a, Komisè Biwo Pak, Lwazi ak Prezèvasyon Istorik (Office of Parks, Recreation and 
Historic Preservation) New York la, Rose Harvey; Manm Asanble Eta New York la, Nick 
Perry; Komisè Depatman Pwoteksyon Anviwonnmantal (Department of Environmental 
Protection, DEP) Vil New York la, Vincent Sapienza; Direktris Egzekitif Jeneral The 
Trust for Public Land, Diane Regas; Prezidan ak Direktè Egzekitif Jeneral New York 
Road Runners la, Michael Capiraso ak Prezidan Evènman ak Kous Direktè Peter 
Ciaccia, ak Direktris I.S. 598 la, Jameela Horton-Ball, te rejwenn elèv ak anseyan 
Winthrop School yo pou yo selebre konstriksyon lakou rekreyasyon kominotè a, yo 
pwograme k ap fini an otòn lan.  
  

https://www.flickr.com/photos/nysparks/27282376767/
https://www.governor.ny.gov/news/governor-cuomo-launches-phase-two-14-billion-vital-brooklyn-initiative-0


 

 

Komisè Park Eta yo, Rose Harvey te di, “Espas rasanbleman kominotè sa yo ranfòse 
lespri, misk, ak nanm kominote yo epi yo konstwi lyen sosyal yo. Mèsi Gouvènè Cuomo, 
Manm Asanble Nick Perry, Vil New York, The Trust for Public Land ak New York Road 
Runners yo ak tout patnè nou yo pou defans san pran souf yo te fè nan kad pouswit 
espas rekreyasyonèl anplennè sen, ak aktif pou tout moun. Anpil mèsi espesyal pou 
tout elèv yo paske desen nou an angajan, amizan, epi li enspire nou tout pou nou soti 
deyò”.  
  
Senatè Jesse Hamilton te deklare, “Lakou rekreyasyon yo, jaden kominotè yo, pak, ak 
espas lib yo reprezante yon eleman enpòtan nan kalite lavi nan kominote nou yo. Gras 
a Gouvènè Cuomo, k ap travay an patenarya ak kòlèg ak rezidan katye yo, nou ap 
abòde bezwen siyifikatif sa yo ki enpòtan anpil pou byenèt nou. Mwen byen akeyi 
premye lakou rekreyasyon sa yo epi mwen paka tann pou apwòch global inisyativ Vital 
Brooklyn lan tradwi an kominote ki pi an sante pou tout fanmi, zanmi, ak vwazen nou 
yo”.  
  
Manm Asanble Nick Perry, ki se Prezidan Komite Elektoral Kò Lejislatif Nwa, 
Pòtoriken, Ispanik, ak Azyatik la, te deklare, “Avèk kòmansman konstriksyon inovatè 
jodi a, inisyativ anbisye Vital Brooklyn lan kòmanse pote fwi, epi l ap montre rezilta 
tanjib ki pral benefik pou fanmi nou yo ak kominote nou an. Li pral patikilyèman 
satisfezan, nan fen ane sa a, pou nou retounen vin vizite lekòl la epi pou nou rejwenn 
timoun yo pandan y ap itilize bèl espas anplennè ke yo te patisipe nan konsepsyon l 
lan. Mwen wete chapo pou Gouvènè Cuomo, The Trust for Public Land, Biwo Pak, 
Lwazi ak Prevèvasyon Istorik la, Depatman Pwoteksyon Anviwonnmantal Vil New York 
la, Direktris Horton-Bell ak tout lòt moun ki te ede rann jou ekstraòdinè sa a posib”.  
  
Manm Konsil Alicka Ampry-Samuel te deklare, “Mèsi Gouvènè Cuomo, Komisè Pak 
Eta a yo, Rose Harvey, ak tout lòt patnè yo paske yo te angaje yon diskisyon epi 
reyalize mezi imedya ki pral benefik pou byenèt kominote nou an nan Brooklyn. Pandan 
twò lontan katye nou yo te tonbe nan dezespwa epi yo te bliye yo. Atravè Inisyativ Vital 
Brooklyn Gouvènè Cuomo a, nou ap leve epi atenn nouvo somè tankou jamè avan. 
Mwen espesyalman kontan anpil pou nouvo ak espas lib enpòtan sa a pou kominote 
nou yo. Mèsi espesyalman a elèv nou yo paske yo enspire konsepsyon lakou 
rekreyasyon an paske se sèten l ap youn nan pyès metrès kote yo tout ka rasanble ak 
selebre kominote soude ak familyal nou an”.  
  
Direktris Egzekitif Jeneral The Trust for Public Land, Diane Regas te deklare, 
“Pwogram lakou rekreyasyon Vil New York The Trust for Public Land te ede kreye 
espas rekreyasyonèl kominotè dinamik ak yon vil ki pi ekitab pou anpil deseni, epi 
nouvo lakou rekreyasyon sa a pral ofri Kanpis Winthrop la ak vwazen li yo yon nouvo 
espas rekreyasyonèl anplennè ki pral amelyore edikasyon epi tou amelyore 
anviwonnman an. Nou kwè ke pak yo ak espas lib yo se enfrastrikti ki enpòtan anpil ki 
kenbe kominote yo an sante, epi yo se yon eleman enpòtan Inisyativ global Vital 
Brooklyn lan”.  
  
Komisè Depatman Pwoteksyon Anviwonnmantal Vil New York la, Vincent 
Sapienza te deklare, “DEP se yon patnè fyè pou Pwogram Lakou Rekreyasyon The 
Trust for Public Land, k ap transfòme lakou rekreyasyon ki an asfalt atravè vil la yo pou 
yo vinn tounen vin espas vèt pou tout kominoye a nèt. Enfrastrikti vèt yo pral enstale 



 

 

nan lakou rekreyasyon sa a pral ede redwi devèsman dlo lapli, amelyore sante vwa 
navigab ozalantou yo, ak bote katye yo”.  
  
Prezidan ak Direktè Egzekitif Jeneral New York Road Runners la, Michael 
Capiraso te deklare, “Nou kontan anpil pou nou kòmansman konstriksyon jodi a paske 
l ap make premye nan kat nouvo sit k ap kòmanse konstriksyon atravè dezyèm ane 
patenarya ant New York Road Runners la ak The Trust for Public Land. Jis nan lespas 
kèk mwa elèv yo ak New York Road Runners Pwometè yo nan I.S. 598 la, ansanm ak 
tout kominote East Flatbush la nèt pral gen yon nouvo espas anplennè ekstraòdinè elèv 
yo desine ki pral byen bèl epi ki pral motive timoun yo pou yo kouri ak rete aktif nan yon 
fason amizan”.  
  
Inisyativ Vital Brooklyn lan, se inisyativ 1.4 milya dola Gouvènè Cuomo te anonse an 
Mas 2017 la k ap chache transfòme rejyon Brooklyn Santral la lè yo idantifye ak envesti 
nan yon espas entegre ki pral ede tabli yon paradim nasyonal pou reponn a disparite 
kwonik yo, tankou vyolans sistemik ak povrete andemik nan kominote ki gen anpil 
bezwen yo. Plan global la gen objektif pou ogmante aksè a espas lib ak lwazi yo, ki gen 
ladan 10.6 milyon dola pou transfòme uit lakou lekòl pou yo vin tounen lakou 
rekreyasyon kominotè ak espas lib, 3.1 milyon dola pou transfòme prèske de douzèn 
jaden kominotè, ak 1.8 milyon dola pou amelyore kat sant rekreyasyonèl atravè 
Brooklyn Santral.  
  
Kòmansman konstriksyon jodi a fè pati Pwogram Lakou Rekreyasyon The Trust for 
Public Land, ki sèvi pou kreye lakou rekreyasyon dinamik, edikasyonèl, ak amizan pou 
timoun lekòl Vil New York la yo. Tout lakou rekreyasyon The Trust for Public Land yo 
gen patisipasyon elèv yo nan pwosesis konsepsyon an, sa k ap ofri yo opòtinite 
aprantisaj pratik nan lasyans, matematik, ak achitekti ki enplike nan konsepsyon lakou 
rekreyasyon yo, pandan l ap ba yo yon opòtinite pou yo bay opinyon yo sou kisa yo 
bezwen nan lakou rekreyasyon lekòl yo. Etidyan Kanpis Winthrop la yo, ansanm ak 
paran ak vwazen yo, te gen chans pou yo kontribiye nan pwosesis konsepsyon lakou 
rekreyasyon an. Pou w jwenn plis enfòmasyon sou The Trust for Public Land, vizite 
sitwèb yo isit la.  
  
Lakou rekreyasyon sa ap vin posib gras a yon patenarya ak Biwo Pak, Lwazi, ak 
Prezèvasyon Istorik Eta New York la, Depatman Pwoteksyon ak Edikasyon 
Anviwonnmantal Vil New York la, Otorite Konstriksyon Lekòl Vil New York la (New York 
City School Construction Authority), ak New York Road Runners.  
  
Eleman konsepsyon enfrastrikti vèt la yo, te vin posib an pati gras a yon patenarya avèk 
Depatman Pwoteksyon Anviwonnmantal Vil New York la, se yon anblèm travay The 
Trust for Public Land ap fè nan lakou rekreyasyon yo. Karakteristik sa yo ap redwi 
devèsman dlo lapli ki ka inonde lari yo epi anvayi sistèm egou yo, k ap pèmèt dlo ki pa 
trete yo rantre nan rivyè ak nan bè yo. Eleman nan enfrastrikti sa yo gen ladan yo yon 
tèren an gazon yo konsevwa pou abzòbe dlo lapli, pye bwa, pave pèmeyab, ak lòt 
eleman enfrastrikti vèt yo, ki ka kapte jiska yon pous dlo lapli pandan evènman tanpèt 
yo, sa k ap ajoute plis pase yon milyon galon pa ane. Pye bwa yo pral ofri lonbraj epi 
amelyore kalite lè a, sa k ap rann vil la pi rezistan pandan jou cho sezon ete yo ak 
pwomouvwa sante rezidan yo. 
  

https://www.tpl.org/#sm.000greqm41dxodg7z0k1eaxmkd64e

